
	1. [bookmark: _Hlk178782201]ՀՀ քաղաքաշինության կոմիտե
	01.11.2024 թ.

	
	N 01/18.1/17088-2024

	
ՀՀ քաղաքաշինության կոմիտեն առաջարկություններ և դիտողություններ չունի։

	Ընդունվել է։

	2.ՀՀ պետական եկամուտների կոմիտե
	04.11.2024 թ.

	
	N 01/3-2/70095-2024

	
ՀՀ պետական եկամուտների կոմիտեի կողմից առաջարկություններ չկան։

	Ընդունվել է։

	3.ՀՀ բարձր տեխնոլագիական արդյունաբերության նախարարություն
	06.11.2024 թ.

	
	N 01/17․2/9184-2024

	1) Նոր խմբագրությամբ շարադրվող հավելվածից անհրաժեշտ է հանել ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով ներկայացված հայտերն ուսումնասիրող և գնահատող, Հայաստանի Հանրապետության վարչապետի որոշմամբ ստեղծված և մշտապես գործող միջգերատեսչական հանձնաժողովի (այսուհետ՝ Հանձնաժողով) կառուցվածքին և որոշումների կայացմանը վերաբերող կարգավորումները, քանի որ դրանք արդեն իսկ առկա են ՀՀ վարչապետի 2015 թվականի սեպտեմբերի 18-ի N 846-Ա որոշման հավելված N 2-ով հաստատված հանձնաժողովի գործունեության կարգով:

	Չի ընդունվել։
ՀՀ վարչապետի 2015 թվականի սեպտեմբերի 18-ի N 846-Ա որոշումը բխում է ՀՀ կառավարության 2015 թվականի հունիսի 10-ի N 618-Ն որոշումից, հետևաբար այն պետք է կարգավորի N 618-Ն որոշմամբ չկարգավորվող հարցերը։ 
Միաժամանակ տեղեկացնում ենք, որ Էկոնոմիկայի նախարարության կողմից նախաձեռնվել է նաև ՀՀ վարչապետի 2015 թվականի սեպտեմբերի 18-ի N 846-Ա որոշման փոփոխության նախագիծ, որը ի թիվս այլ փոփոխությունների, բացառելու է  N 618-Ն որոշման անհարկի կրկնությունները։ 

	2) Նախագծի հավելվածի 12-րդ կետն անհրաժեշտ է հանել՝ հաշվի առնելով, որ հանձնաժողովի եզրակացության հիման վրա արդյունաբերական գոտի ստեղծելու և արդյունաբերական գոտու կազմակերպիչ ճանաչելու կամ մերժելու մասին Հայաստանի Հանրապետության կառավարության համապատասխան որոշման նախագիծը Հայաստանի Հանրապետության վարչապետի աշխատակազմում քննարկվում և ընթացք է տրվում ՀՀ կառավարության 2021 թվականի փետրվարի 25-ի N 252-Լ որոշմամբ սահմանված ընթացակարգով:
	Ընդունվել է։


	3) Նախագծի հավելվածի 15-րդ կետում թվարկվում է, թե Հանձնաժողովում որ գերատեսչությունների ներկայացուցիչները պետք է ներառվեն և այդ թվարկման մեջ չի հիշատակվում ՀՀ բարձր տեխնոլոգիական արդյունաբերության նախարարությունը (այսուհետ՝ Նախարարություն): Մինչդեռ հարկ է նկատել, որ ՀՀ վարչապետի 2015 թվականի սեպտեմբերի 18-ի N 846-Ա որոշման գործող Հանձնաժողովի կազմում Նախարարության ներկայացուցիչը ներառված է: Ավելին, Նախագծի հավելվածի 28-րդ կետի 2-րդ ենթակետի համաձայն՝ Հանձնաժողովի կողմից գործարար ծրագրի գնահատման չափանիշ է համարվում «տեխնոլոգիական նորարարության կիրառումը», հետևաբար, գտնում եմ, որ Նախարարության ներկայացուցչի ներգրավվածությունը Հանձնաժողովի հետագա աշխատանքներում պետք է շարունակվի:
	Ընդունվել է։


	4.ՀՀ արդարադատության նախարարություն
	07.11.2024 թ.

	
	N //44876-2024

	1) Նախագծում բացակայում է համարակալման անհրաժեշտությունը՝ նկատի ունենալով, որ առկա չեն այլ կարգավորումներ։















2) Նախագծով նոր խմբագրությամբ շարադրվող «Ազատ տնտեսական գոտու կարգավիճակ չունեցող արդյունաբերական գոտու ստեղծման հայտը ներկայացնելու և հաստատելու» կարգի (այսուհետ՝ Կարգ) 5-րդ կետով նախատեսվում է, որ լիազոր մարմինը հայտն ստանալուց հետո ներկայացված փաստաթղթերը ոչ ամբողջական լինելու դեպքում 2 աշխատանքային օրվա ընթացքում հայտատուին տեղեկացնում է այդ մասին՝ առաջարկելով ներկայացնել փաստաթղթերի ամբողջական փաթեթ։ Այս կապակցությամբ հարկ է նշել, որ հիշյալ կարգավորմամբ սահմանված չէ, թե հայտատուն կոնկրետ ինչ ժամկետում պետք է լիազոր մարմին ներկայացնի համապատասխան ամբողջական փաստաթղթերը, ինչը նշված գործողության կատարմանն անորոշություն է հաղորդում, հետևապես՝ գտնում ենք, որ ժամկետի բացակայության պայմաններում կարող են առաջանալ խնդրահարույց իրավիճակներ, ինչը բացառելու համար առաջարկում ենք փաստաթղթերի ամբողջական ներկայացման համար սահմանել հստակ ժամկետ։
	Չի ընդունվել։
Համարակալման անհրաժեշտության վերաբերյալ դիտարկում ներկայացվել է նաև Արդարադատության նախարարության պետական փորձագիտական եզրակացությամբ՝ նշելով, որ նախագծով սահմանված դրույթը անհրաժեշտ է համարակալել, նկատի ունենալով՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:  









Ընդունվել է։


	3) Կարգի 12-րդ և 17-րդ կետերի պարբերությունների համարակալումն անհրաժեշտ է վերանայել, մասնավորապես՝ նկատի ունենալ, որ հայերենի այբուբենի փոքրատառերով համարակալվում և տեքստից բաժանվում են պարբերությունները, իսկ քննարկվող դեպքում կետերն անհրաժեշտ է բաժանել ենթակետերի՝ առաջնորդվելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներով։
	Ընդունվել է։


	4) Կարգի 14-րդ կետով սահմանվում է, որ հայտատուն Հայաստանի Հանրապետության օրենսդրությամբ սահմանված կարգով է պատասխանատվություն կրում իր տրամադրած սխալ տեղեկատվության հետևանքով առաջացած վնասի համար։ Այս առումով հարկ է նկատել, որ «Նորմատիվ իրավական ակտերի մասին» օրենքի 2-րդ հոդվածի պահանաջների համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է, իսկ ենթաօրենսդրական նորմատիվ իրավական ակտով չի կարող անձի համար պատասխանատվություն սահմանվել, քանի որ վերջինս հանդիսանում է օրենքի կարգավորման առարկա։ Հետևապես՝ քննարկվող կետում «օրենսդրությամբ» բառն առաջարկում ենք փոխարինել «օրենքով» բառով։
	Չի ընդունվել։
Հաշվի առնելով, որ «Նորմատիվ իրավական ակտերի մասին» ՀՀ օրենքի հոդված 2-ի համաձայն՝ օրենսդրությունը օրենսդրական և ենթաօրենսդրական նորմատիվ ակտերի ամբողջությունն է, իսկ օրենքը համարվում է օրենսդրական ակտ, և քանի որ փոփոխության ենթարկվող իրավական ակտով կարգավորվում են բազմակողմ և բազմապիսի հարաբերություններ, ուստի որևէ հստակ օրենքի հղում կատարելը հնարավոր է բացառի առաջացող այլ հնարավոր հարաբերությունների կարգավորումը։   

	5) Կարգի 26-րդ կետով նախատեսվում է, որ լիազոր մարմինը որոշումն ընդունվելուց հետո երեք աշխատանքային օրվա ընթացքում հայտատուին տեղեկացնում է այդ մասին։ Հարկ է նկատել, որ այս կետը բովանդակային առումով կրկնում է 13-րդ կետով նախատեսված կարագավորումը։ Հետևապես՝ առաջարկում ենք վերանայել հիշյալ կարգավորումները՝ բացառելով առկա կրկնությունները՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի պահանջները։
	Չի ընդունվել։
Քանի որ նշված կետերով եզրափակվում է գործընթացը, մի դեպքում առանց հանձնաժողովի նիստ գումարելու, իսկ մյուս դեպքում հանձնաժողովի նիստի միջոցով, հետևաբար յուրաքանչյուր գործընթացի ամբողջականությունն ապահովելու համար նպատակահարմար է նշված կետերի առկայությունը։

	5.ՀՀ շրջակա միջավայրի նախարարություն
	07.11.2024 թ.

	
	N 1/01.11/12102-2024

	ՀՀ շրջակա միջավայրի նախարարությունը դիտողություններ և առաջարկություններ չունի։
	Ընդունվել է։

	[bookmark: _Hlk182230115]6.ՀՀ տարածքային կառավարման և ենթակառուցվածքների նախարարություն
	08.11.2024 թ.

	
	N ԳՍ/27.3/36166-2024

	ՀՀ տարածքային կառավարման և ենթակառուցվածքների նախարարությունը առաջարկություններ չունի։
	Ընդունվել է։

	7.ՀՀ ֆինանսների նախարարություն
	11.11.2024 թ.

	
	N 01/2-1/23781-2024

	Նախագծով հաստատվող հավելվածի (այսուհետ՝ Հավելված) 11-13-րդ կետերով նկարագրված է ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով ներկայացված և արդեն իսկ համապատասխան հանձնաժողովի կողմից գնահատված հայտը լիազոր մարմնի կողմից ՀՀ կառավարություն ներկայացնելու, ՀՀ կառավարության կողմից համապատասխան որոշման ընդունման և լիազոր մարմնի կողմից հայտատուին այդ մասին տեղեկացնելու գործընթացը: Միաժամանակ, միևնույն գործընթացը նկարագրված է նաև Հավելվածի 24-26-րդ կետերով:
Հաշվի առնելով վերոգրյալը՝ առաջարկում ենք վերոնշյալ կետերը խմբագրել:

	Չի ընդունվել։
Քանի որ նշված կետերով եզրափակվում է գործընթացը, մի դեպքում առանց հանձնաժողովի նիստ գումարելու, իսկ մյուս դեպքում հանձնաժողովի նիստի միջոցով, հետևաբար յուրաքանչյուր գործընթացի ամբողջականությունն ապահովելու համար նպատակահարմար է նշված կետերի առկայությունը։

	8.ՀՀ արդարադատության նախարարություն
	03.12.2024 թ.

	
	N /27.1/48878-2024

	«Հայաստանի Հանրապետության կառավարության 2015 թվականի հունիսի 10-ի N 618-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, հետևյալը՝
1. Նախագծով սահմանված դրույթը անհրաժեշտ է համարակալել, նկատի ունենալով՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:
	Ընդունվել է։

	2. Նախագծին կից ներկայացված Հավելվածի (այսուհետ՝ Հավելված) 2-րդ կետում կիրառված օրենքի անվանումը անհրաժեշտ է շտկել, նկատի ունենալով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները:
	Ընդունվել է։

	3. Հավելվածի 6-րդ կետում կիրառված «Հայաստանի Հանրապետության վարչապետի որոշմամբ  ստեղծված մշտապես գործող միջգերատեսչական հանձնաժողով» ձևակերպումը Հավելվածի 5-րդ կետում արդեն իսկ կիրառվել է կրճատ տարբերակով, ուստի վերոգրյալով պայմանավորված անհրաժեշտ է Հավելվածի 6-րդ կետում ևս կիրառել ձևակերպման կրճատ տարբերակը, նկատի ունենալով՝ «Նորմատիվ իրավական ակտերի մասին» օրենքի 21-րդ հոդվածի 4-րդ մասի դրույթները:
	Ընդունվել է։

	4. Հավելվածի 4-րդ կետի 3-րդ ենթակետում «4 գլխում» բառերը անհրաժեշտ է փոխարինել «4-րդ գլխում» բառերով:
	Ընդունվել է։

	5. Հավելվածի 9-րդ կետով սահմանվում է հետևյալը՝ սույն կարգի 7-րդ կետով սահմանված ժամկետում հայտի շտկված փաթեթը ներկայացվելու դեպքում լիազոր մարմինը այն ստանալուց 2 աշխատանքային օրվա ընթացքում էլեկտրոնային եղանակով ուղարկում է հանձնաժողովի անդամներին, ովքեր 10 աշխատանքային օրվա ընթացքում ուսումնասիրում են ներկայացված փաստաթղթերը և դրանց ամբողջականության,  անճշտությունների և թերությունների բացակայության դեպքում՝ գնահատում են ներկայացված հայտը՝ ելնելով սույն կարգով սահմանված չափանիշներից, և էլեկտրոնային եղանակով լիազոր մարմին են ներկայացնում հայտի վերաբերյալ գնահատական, հաշվի առնելով այն հանգամանքը, որ Հավելվածի 8-րդ կետով են սահմանվում հայտի շտկված փաթեթը ներկայացնելու ժամկետները այլ ոչ թե Հավելվածի 7-րդ կետով, ուստի անհրաժեշտ է Հավելվածի 9-րդ կետում «7-րդ կետով» բառերը փոխարինել «8-րդ կետով » բառերով:
Նույն դիտարկումը վերաբերում է նաև 27-րդ կետին:
	Ընդունվել է։

	6. Հավելվածի 13-րդ կետում կիրառված «ՀՀ» հապավումը անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը:
	Ընդունվել է։

	7. Իրավական որոշակիության սկզբունքի ապահովման նպատակով Հավելվածի 15-րդ կետում անհրաժեշտ է հստակ նշել, թե Հայաստանի Հանրապետության որ օրենքի մասին է խոսքը, միաժամանակ վերոնշյալ սկզբունքի ապահովման նպատակով ևս անհրաժեշտ է Հավելվածի 18-րդ կետում հստակեցնել թե գնահատման արդյունքում անցողիկ շեմը ինչ չափանիշներով է որոշվելու և որն է համարվում անցողիկ շեմ:
Նկատի ունենալով, որ Հավելվածի 4-րդ գլխում սահմանված են միայն գործարար ծրագրի գնահատման չափանիշները և Հավելվածի 19-րդ կետում անհրաժեշտ է հստակ նշել թե Հանձնաժողովի նիստերի հրավիրման օրվա, վայրի և ժամանակի մասին ծանուցումը ինչ եղանակով է իրականացվելու:
	Ընդունվել է։

Հավելվածի 15-րդ կետում «օրենք» բառը փոխարինվել է «օրենսդրությամբ» բառով, հաշվի առնելով, որ «Նորմատիվ իրավական ակտերի մասին» ՀՀ օրենքի հոդված 2-ի համաձայն՝ օրենսդրությունը օրենսդրական և ենթաօրենսդրական նորմատիվ ակտերի ամբողջությունն է, իսկ օրենքը համարվում է օրենսդրական ակտ, և քանի որ փոփոխության ենթարկվող իրավական ակտով կարգավորվում են բազմակողմ և բազմապիսի հարաբերություններ, ուստի որևէ հստակ օրենքի հղում կատարելը հնարավոր է բացառի առաջացող այլ հնարավոր հարաբերությունների կարգավորումը։   

	8. Հավելվածի 3-րդ գլուխը անհրաժեշտ է վերնագրել «3. ՀԱՆՁՆԱԺՈՂՈՎԻ ԿԱՌՈՒՑՎԱԾՔԸ ԵՎ ԳՈՐԾԱՌՈՒՅԹՆԵՐԸ» բառերով, հաշվի առնելով, որ համապատասխան գլխում սահմանված է ոչ միայն Հանձնաժողովի կառուցվածքը այլ նաև Հանձնաժողովի գործառույթները, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի դրույթը, որի համաձայն՝ բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը, միաժամանակ Հավելվածի 11-րդ կետը անհրաժեշտ է սահմանել Հավելվածի 3-րդ գլխում:
	Ընդունվել է։

	9. Հավելվածի 23-րդ կետում անհասականալի է թե հանձնաժողովի յուրաքանչյուր նիստի համար արձանագրությունը ում կողմից է կազմվելու, ուստի անհրաժեշտ է հստակ ամրագրել վերոնշյալը:
	Չի ընդունվել։
Նշված հարցը կարգավորվում է Հայաստանի Հանրապետության վարչապետի 2015 թվականի սեպտեմբերի 18-ի «Ազատ տնտեսական գոտու կարգավիճակ չունեցող արդյունաբերական գոտու ստեղծման նպատակով ներկայացված հայտերն ուսումնասիրող և գնահատող՝ մշտապես գործող միջգերատեսչական հանձնաժողով ստեղծելու, վերջինիս անհատական կազմը և գործունեության կարգը հաստատելու մասին» N 846-Ա որոշմամբ։

	10. Նախագծին կից ներկայացված Հիմնավորումը թերի է, մասնավորապես Նախագծով նախատեսված են մի շարք փոփոխություններ և հիմնավորումը հնարավորություն չի տալիս բավարար չափով գնահատել փոփոխությունների անհրաժեշտությունը, ուստի հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է։


	9.ՀՀ վարչապետի աշխատակազմի Իրավաբանական վարչություն
	25.12.2024 թ.

	     1. Նախագծի հավելվածի 8-րդ կետի համաձայն՝ եթե դիմումին կից ներկայացված փաստաթղթերում առկա են անճշտություններ կամ թերություններ, ապա հանձնաժողովի անդամները հայտն ստանալուց 20 աշխատանքային օրվա ընթացքում այդ մասին տեղեկացնում են լիազոր մարմնին (…)։ 
     Կարգի ընդհանուր տրամաբանությունից բխում է, որ դիմումին կից ներկայացված փաստաթղթերի ամբողջականությունը և ճշտությունը պետք է ստուգվի հայտը լիազոր մարմին ներկայացնելու փուլում, որից հետո լիազոր մարմինը այն ուղարկում է հանձնաժողովի անդամներին՝ բովանդակային քննարկման։ Հետևաբար կարգի 8-րդ կետով նախատեսված կարգավորումը նշված դիտարկման համատեքստում վերանայման կարիք ունի։

	Ընդունվել է։


	2. Նախագծի հավելվածի 10-րդ կետի համաձայն՝ հայտի անբավարար գնահատման  հիմք է հայտի` կարգով սահմանված գործարար ծրագրին ներկայացվող պահանջներին անհամապատասխանությունը, սակայն նկատի ունենալով, որ գործարար ծրագրին ներկայացվող պահանջները ընդհանրական են ձևակերպված և չափելի չեն (օրինակ՝ պարզ չէ, թե տարբեր մակարդակի տեխնոլոգիական նորարարությունների կիրառումը ինչպես է ազդելու գնահատման միավորի վրա)՝ գտնում ենք, որ հայտի անբավարար գնահատման՝ նախագծով սահմանված հիմքերը խնդրահարույց են իրավական որոշակիության տեսանկյունից։
	Չի ընդունվել։
Արդյունաբերական գոտիները, ունենալով արդյունաբերությունը զարգացնելու հստակ և ընդհանրական ուղղվածություն, այնուամենայնիվ, ունեն իրենց առանձնահատկությունները՝ պայմանավորված  տվյալ արդյունաբերական գոտում իրականացվող գործունեության տեսակների առանձնահատկություններով, ուստի առաջարկվող գնահատման համակարգը պետք է լինի բավականաչափ ճկուն՝ ապահովելու յուրաքանչյուր ստեղծվող արդյունաբերական գոտու առանձնահարկությունները հաշվի առնող գնահատում, ուստի տվյալ դեպքում հստակ չափելի գնահատման առկայությունը հնարավոր է բացառի ավելի փոքր ծավալով, բայց տնտեսապես արդյունավետ և հեռանկարային արդյունաբերական գոտիների ստեղծման գործընթացը։

	     3. Նախագծի հավելվածի 12-րդ կետի համաձայն՝ լիազոր մարմինը, ամփոփելով հանձնաժողովի անդամների գնահատականները, վերջիններիս հիման վրա իր կողմից կազմված համապատասխան եզրակացությունը ներկայացնում է ՀՀ կառավարության քննարկմանը, որը սահմանված ժամկետում ընդունում է համապատասխան որոշում հայտատուի հայտը բավարարելու կամ մերժելու վերաբերյալ (13-րդ կետ)։
     Պարզաբանման կարիք ունի, թե ներկայացված եզրակացությունը ինչպես է ազդում կառավարության կողմից ընդունվող որոշման բովանդակության վրա։ Կարող է արդյոք ՀՀ կառավարությունը համապատասխան որոշմամբ բավարարել անբավարար գնահատականի արժանացած հայտը կամ հակառակը։
	Ընդունվել է։




